ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՈՐՈՇՄԱՆ ԸՆԴՈՒՆՄԱՆ

1. Անհրաժեշտությունը
Նախագծի ընդունումը պայմանավորված է Մարդու իրավունքների պաշտպանին (այսուհետ՝ Պաշտպան) վերապահված Միավորված ազգերի կազմակերպության «Երեխայի իրավունքների մասին»՝ 1989 թվականի նոյեմբերի 20-ին ընդունված կոնվենցիայի դրույթների (այսուհետ՝ Կոնվենցիա) կիրառության մշտադիտարկման լիազորությունների իրականացմամբ:

2. Ընթացիկ վիճակը
Հիմնվելով 2015 թվականի դեկտեմբերի սահմանադրական փոփոխությունների վրա՝ 2016 թ. դեկտեմբերի 16–ին ընդունվեց «Մարդու իրավունքների պաշտպանի մասին» ՀՀ սահմանադրական օրենքը, որով ընդլայնվեցին Պաշտպանի լիազորություններն ու գործառույթների շրջանակը՝ այդ թվում, կոնվենցիոն: Պաշտպանի կողմից Կոնվենցիայի դրույթների մշտադիտարկման նպատակն է երեխաների իրավունքների խախտումների կանխարգելումը և պաշտպանությունը («Մարդու իրավունքների պաշտպանի մասին» ՀՀ սահմանադրական օրենքի 30-րդ հոդված):
Այս նոր լիազորությունների շնորհիվ զգալիորեն աճել են Պաշտպանի գործունեության արդյունավետությունը և միջազգային հեղինակությունը: Քննարկվող ոլորտում Պաշտպանի գործունեությունն ուղղված է երկրում յուրաքանչյուր երեխայի իրավունքների  պաշտպանությանը:
Հիմք ընդունելով Հայաստանի Հանրապետության Կառավարության և ՅՈՒՆԻՍԵՖ-ի հայաստանյան գրասենյակի միջև ստորագրված 2021-2023 թվականների գործողությունների ծրագիրը, Պաշտպանի աշխատակազմը՝ երեխաների իրավունքների խախտումների կանխարգելմանը և պաշտպանությանն ուղղված  միջոցառումների իրականացման նպատակով, առաջարկ ստանալով  ՅՈւՆԻՍԵՖ-ի հայաստանյան գրասենյակի կողմից, մշակել  և ներկայացրել է ծրագիր՝ (այսուհետ՝ Ծրագիր), որը վերջինիս կողմից ընդունվել է:  Ծրագիրն  ուղղված է Պաշտպանի աշխատակազմում Կոնվենցիայով նախատեսված մոնիտորինգի գործառույթի զարգացմանը՝ նպաստելով ընտանիքում, դպրոցում, հաստատություններում և երեխաներին առնչվող այլ ոլորտներում լատենտ բռնության բացահայտմանը, ինչպես նաև երեխաների մասնակցայնության խթանմանը:
Ծրագիրը միտված է  նաև աջակցելու պաշպանին առընթեր երեխաների ու երիտասարդության հարցերով նոր ստեղծվող խորհրդի աշխատանքները, որի կազմում կներառվեն 20-ից ավել 10-30 տարեկան երեխաներ ու երիտասարդներ հանրապետության տարբեր մարզերից, ինչպես նաև հաշմանդամություն ունեցող ու տեղահանված երիտասարդներ։ 
Խորհրդի նպատակն է ապահովել որ երեխաներն ու երիտասարդները մասնակցություն և ազդեցություն ունենան իրենց վերաբերյալ կայացվող որոշումներին, ինչպես նաև ամրապնդեն քաղաքացիական մասնակցության ու պատասխանատվության մասին գիտելիքները։
3. [bookmark: _GoBack]Առաջարկվող նախագծի կարգավորման բնույթը
Ծրագիրը նախատեսվում է իրականացնել 2022 թվականի  օգոստոսից մինչև 2023 թվականի փետրվարի 23-ը՝ ՀՀ մարդու իրավունքների պաշտպանի աշխատակազմի 1060 «Մարդու իրավունքների  պաշտպանություն» ծրագրի 11005 «Երեխաների և երիտասարդների պաշտպանության բարելավում և մասնակցության խթանում» ծախսային միջոցառման միջոցով, որի նպատակն է նպաստել Կոնվենցիայի 12, 19, 23 հոդվածներով նախատեսված  պահանջների  ապահովմանը: 
4. Տվյալ բնագավառում իրականացվող քաղաքականությունը
	Նախագիծը չի նախատեսում տվյալ բնագավառում իրականացվող գործող քաղաքականության փոփոխություն:
5. Նախագծի շահառուները
· Մարդու իրավունքների պաշտպանի աշխատակազմ, փորձագետներ
· Պետական պաշտոնատար անձինք
· Ուսուցիչներ
· ԶԼՄ ներկայացուցիչներ
· Հասարակական կազմակերպություններ
· Երեխաներ 

6. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ Մարդու իրավունքների պաշտպանի աշխատակազմի կողմից:

7. Ակնկալվող արդյունքը
· Պաշտպանի աշխատակազմի աշխատակիցների կարողությունների զարգացում   Կոնվենցիայով  նախատեսված   մոնիտորինգի գործառույթի վերաբերյալ, ինչպես նաև մոնիտորինգի գործիքների մշակում և բուլիինգի վերաբերյալ հատուկ հաշվետվության պատրաստում:
· Երեխաների կողմից Պաշտպանին դիմելու համար երեխայազգայուն  մեխանիզմների զարգացում, ինչպես նաև Երեխաների և երիտասարդների խորհրդի ստեղծում:
· Կարողությունների զարգացում և միջգերատեսչական համագործակցության բարելավում կրթության ոլորտի համապատասխան ներկայացուցիչների և ուսուցիչների համար (հանդիպումներ ու վերապատրաստումներ Երևանի և մարզերի մասնագետների համար):

8.  Հայաստանի Հանրապետության կառավարության «Հայաստանի Հանրապետության 2022 թվականի պետական բյուջեի մասին» օրենքում և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու մասին» որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն
Հայաստանի Հանրապետության կառավարության «Հայաստանի Հանրապետության 2022 թվականի պետական բյուջեի մասին» օրենքում և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու մասին» որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:
9. Հայաստանի Հանրապետության կառավարության «Հայաստանի Հանրապետության 2022 թվականի պետական բյուջեի մասին» օրենքում և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու մասին» որոշման նախագծի ընդունման կապակցությամբ պետական բյուջեում ծախսերի և եկամուտների  ավելացում կամ նվազեցում

Հայաստանի Հանրապետության կառավարության «Հայաստանի Հանրապետության 2022 թվականի պետական բյուջեի մասին» օրենքում և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու մասին» որոշման նախագծի ընդունման կապակցությամբ պետական բյուջեում ծախսերը և  եկամուտները կավելանան 5838.0 (հինգ միլիոն ութ հարյուր երեսունութ) հազար ՀՀ դրամով:
2

